名胜古迹对联

杭州西湖赵孟俯题联：

　　　龙涧风回，万壑松涛连海气；

　　　鹫峰云敛，千年桂月映湖光。

武昌黄鹤楼何绍基题联：

　　　我从千里而来，看江上梅花，已开到红羊劫后；

　　　谁云一去不返，听楼中玉笛，又吹起黄鹤高飞。

　又一联：

　　　我去太匆匆，骑鹤仙人还送客；

　　　兹游良眷眷，落梅时节且登楼。

长沙天心阁，有崁「天心」二字对联：

　　天下有情人，都成眷属；

　　心头无限事，齐上眉梢。

　又一联：

　　天心数点梅花，能降冰雪；

阁外一峰云麓，长郁风雷。

长沙岳麓三闾大夫祠对联 

何处招魂，香草还生三户地？ 

当年呵壁，湘流应识九歌心。 

滕王阁对联 

我辈复登临，目极湖山千里而外。 

奇文共欣赏，人在水天一色之中。 

湖南岳阳楼对联 

四面湖山归眼底。 

万家忧乐到心头。 

岳阳楼何子贞撰联 

一楼何奇，杜少陵五言绝唱，范希文两字关情，滕子京百废俱兴，吕纯阳三过必醉。诗耶？儒耶？吏耶？仙耶？前不见古人，使我怆然涕下。 

诸君试看，洞庭湖南极潇湘，扬子江北通巫峡，巴陵山西来爽气，岳州城东道崖疆。渚者，流者，峙者，镇者。此中有真意，问谁领会得来？ 

杭州岳飞墓对联 

青山有幸埋忠骨。 

白铁无辜铸佞臣。 

一姓秦之人题岳王墓前秦桧跪像 

人从宋后少名桧。  我到墓前愧姓秦。 

郭沫若书蒲松龄“聊斋”联 

写鬼写妖，高人一等。 刺贪刺虐，入骨三分。 

四川新都宝光寺正殿对联 

世外人，法无定法，然后知非法法也。 天下事，了犹未了，何妨以不了了之。 

郭沫若书杜甫草堂 

世上疮痍，诗中圣哲。   民间疾苦，笔底波澜。

北京故宫楹联

龙游凤舞中天瑞 风和日朗大地春

北京中南海静谷楹联

胜赏寄云岩万象总输奇秀  清阴留竹柏四时不改茏葱

北京中南海跨桥联

玉宇琼楼天上下  方壶园峤水中央

北京颐和园邪颐乐殿联 

珠玉九天元音谐乐律   笙簧六籍太室饫镆觞 

颐和园知春堂联 

七宝栏杆千岁古   十洲烟景四时花 

颐和园涵远堂联 

西岭烟霞生袖底   东洲云海落樽前 

颐和园戴日腾愉联 

松柏霭长春画图集庆   蓬莱依胜境结构灵光 

颐和园澄爽斋联 

芝砌春光尘池夏气   菊含秋馥桂映冬荣 

颐和园宜芸馆联 
绕阶苔痕初染碧   隔帘花气静闻香 

云南黑龙潭联 

万树梅花一潭水   四时烟雨半山云 

昆明海心亭联 

有亭翼然占绿水十分之一   何时闲了与明月对饮而三 

滇池太华寺联 

一幅湖山来眼底   万家忧乐注心头 

近华浦联 

曾经沧海难为水   欲上高楼且泊舟 

昆明龙门对 

仰笑宛离天尺五   凭临恰在水中央 

云南五华书院联（尹楚珍书 ）　　

鱼跃龙飞活泼泼地   日华云烂乱漫漫天 

昆明大观楼联 

千秋怀抱三杯酒   万里云上一水楼 

太原晋祠难老泉亭前联 

昼夜不舍   天地同流 

晋祠“别一洞天”联 

石磴登云原有路   洞门迎旭别开天 

晋祠圣母殿联 

灵泉浩浩万顷琉璃穷地脉  圣水溶溶九涯珠玉荡天光 

晋祠圣母殿联 

沛泽共汾川十里稻畦流碧玉   剪圭分参野千年桐荫普黎甿 

晋祠圣母殿联 

溉汾西千顷田三分南七分北浩浩同流数十里淆之不浊 

出瓮山一片石冷于夏温于冬冽冽有本亿万年与世长清 

海州云台山寺联（常建极书） 

世外凭临一面峰峦三面海  云中结构二分人力几分天 

杭州西冷印社后门石坊联 

高风振千古   印学话西泠 

杭州飞来峰联 

飞峰一动不如一静   念佛求人不如求已 

西湖冷泉亭飞来峰对（俞曲园撰） 

泉自几时冷起   峰从何处飞来 

对俞曲园联（左宗棠撰） 

在山本清泉自源头冷起   入世皆幻峰从天外飞来 

西湖白公祠对（阮芸台集李白句） 

但是人家有遗爱   曾将诗句结风流 

青田石门洞联 

似洞非洞造成仙洞   无门有门是为佛门 

浙江贡院联（阮文达撰） 

下笔千言正桂子香时槐花黄后   出门一笑看西湖月满东浙潮来 

孤山放鹤亭联（林则徐题） 

世无遗草真能隐   山有梅花转不孤 

灵隐寺天王殿联 

峰峦或再有飞来坐山门老等   泉水已渐生暖意放笑脸相迎 

岳坟前对 

千秋冤案莫须有   百战忠魂归去来 

青山有幸埋忠骨   白铁无辜铸佞臣 

正邪自古同冰炭   毁誉于今辨伪真 

史笔炳丹书真耶伪耶莫问那十二金牌七百年志士仁人更何等悲歌泣血 

墓门凄碧草似也非也看跪此一双顽铁亿万世奸臣贼妇受几多恶报阴诛 

秦某题秦桧跪像 
人从宋后少名桧   我到坟前愧姓秦 

岳庙联 

遗迹镇栖霞洒泪重瞻新庙貌   大旗悬落日撼山愿学古军容 

杭州藕香居茶室联（集东坡名） 

欲把西湖比西子   从来佳茗似佳人 

碧波寺联（僧契盈题） 

三千里外一条水   十二时中两度潮 

西湖平湖秋月联

万顷湖平长似镜   四时月好最宜秋 

平湖秋月耿（骆成骧撰） 

穿牖而来夏晶清风冬日日   卷帘相邮前山明月后山山 

西湖天下景联 

山山水水处处明明秀秀  晴晴雨雨时时好好奇奇 

潼关城楼联 

华岳三峰凭槛立   黄河九曲抱关来 

华山玉泉院联（严长明题） 

三峰三霄通宝掌千秋留藓迹   一岳一石作金天万里矗莲花 

马嵬坡联（毕秋帆题） 

莺花尚恋霓裳影   环佩空归月夜魂 

马嵬坡联（毕秋帆题）
谷风如诉旧愁来蜀道秦川过客重谈杨李氏

墓粉还将秋色补雨尘云梦伤心何似汉唐陵

兰州五泉山联（梁章巨题）
佛地本无边看排闼层层紫塞千峰平槛立

清泉不能浊笑出山滚滚黄河九曲抱城来

平凉六盘山联
峰高华岳三千丈

险居秦关百二重

　　　　河南南阳城楼联 
　　真人白水生文叔   名士青山卧武侯 

　　　　中岳嵩山联 

　　近四旁惟中央统泰华恒衡四塞关河拱神岳 

历九朝为都会包伊厘洛涧三台风雨作高山 

　　　　三贤祠联（李白、杜甫、高适） 

　　一览极苍茫旧苑高台同万古 

　　两间容啸傲青天明月此三人 

　　　　普陀普济寺联（苏曼殊书） 

　　乾坤容我静  名利任人忙 

　　湖南岳阳楼联 
　　（一） 四面河山归眼底   万家忧乐到心头 

　　（二） 洞庭西下八百里   淮海南来第一楼 

　　（三） 

一楼何奇杜少陵五言绝唱范希文两字关情滕子京百废俱兴吕纯阳三过必醉诗耶儒耶吏耶仙耶前不见古人使我怆然涕下 

诸君试看洞庭湖南极潇湘扬子江北通巫峡巴陵山西来爽气岳州城东道崖疆潴者流者峙者镇者此中有真意问谁领会得来 

　长沙三闾大夫祠（屈原） 
何处招魂香草还生三户地   当年呵壁湘流应识九歌心

武汉晴川阁联

栋宇逼层霄忆几番仙人解佩词客题襟风日最佳时坐倒金尊却喜青山排闼至

川原揽全省看不尽鄂渚烟光汉阳树色楼台如画里卧吹玉笛还随明月过江来

武汉黄鹤楼联

一楼萃三楚精神云鹤俱空横笛在

二水汇百川支派古今无尽大江流

太白亭联（仙枣亭）

宛然海上三山貌矣安期先我亭前探枣实

犹是江城五月仙乎太白与君笛里听梅花

滕王阁联（李春园题）

我辈复登临目极湖山千里而外  奇文共欣赏人在水天一色之中

滕王阁联

隔岸眺仙踪问楼头黄鹤天际白云可被大江留住  

绕栏寻胜迹看树外烟波洲边芳草都凭杰阁收来

江西庐山天池联

天上有池能作雨人间无地不逢年

江西百花洲联

枫叶荻花秋瑟瑟闲云浮影日悠悠

百一峰阁联（梁章矩题）

平地起楼台恰双塔雄标三山秀拱  披襟坐霄汉看中天霞起大海澜回

题福州涌泉寺山门弥勒佛

日日携空布袋少米无钱，却剩得大肚宽肠，不知众檀樾信心时，用何物供奉?
年年坐冷山门接张待李，总见他欢天喜地，请问这头陀得意处，有什么来由?
杭州西湖三雅园联

有山皆图画  无水无文章

西湖楼外楼联

屈醒陶醉随斟酌  春韭秋绿入品题

上海豫园明月楼联

楼高但任云飞过  池小能将月送来

豫园点春堂联
桂馥兰芬水流山静  花明柳媚日郎风清

苏州狮子林门联
吴会名园此第一  云林画本旧无双

苏州拙政园联
蝉噪林愈静  鸟鸣山更幽

虎丘花神庙联
一百八记钟声唤起万家春梦  二下四番花信吹香七里山塘

网师园联
雨雨风风暖圾寒寒处处寻寻觅觅  莺莺燕燕花花叶叶卿卿暮暮朝朝

虎丘三笑亭联
桥跨虎溪三教三源流三人三笑语  莲开僧舍一花一世界一叶一如来

沧浪亭联（梁章矩集句） 

清风明月本无价（欧阳修） 近水遥山皆有情（苏子美） 

扬州蜀冈鉴真纪念堂内联 

山川异域   风月同天 

扬州水明楼联 
盈手水光寒不湿   入帘花气梦难忘 

扬州迎月楼联（赵子昂） 

春风阆苑三千客  明月扬州第一楼 

扬州濯清堂联 
十分春水双檐影  百叶莲花七里香 

扬州平山堂联 

几堆江上画图山繁华自昔试看奢如大业令人讪笑令人悲哀应有些逸兴雅怀才领得 

廿四桥头萧声月色 

一派竹西歌吹路传诵于今必须大似庐陵方可遨游方可啸咏切莫是秾花浊酒便当了 

六一翁后余韵流风 

江阴南阳歧徐霞客故居联 

曾有霞仙居北坨   依然虹影卧南阳

扬州乐善庵联

有月即登台无论春秋冬夏  是风皆入座不分南北西东

南京太平天国龙凤殿联

虎贲三千直扫幽燕之地  龙飞九五重开尧舜之天

太白楼联

公昔登临想诗境满怀酒杯在手  我来依旧见青山对面明月当头

南京明中山王故邸联

大江东去浪淘尽千古英雄问楼外青山山外白云何处是唐宫汉阙

小苑西回莺唤起一庭佳丽看池边绿树树边红雨此间有舜日尧天

山西解州关帝庙春秋楼内联

青灯观青史着眼在春秋二字  赤面青赤心满腔存汉鼎三分

春秋楼大门楹联

圣德服中外大节共山河不变  英名振古今精忠同日月常明

春秋楼上对

北斗在当头帘箔开时应挂斗  南山来对面春秋阅罢且看山

山西永济首阳二仙庙联

竟开宇宙争端薇蕨馨香惭对墨胎义士  阅尽苍桑变局河山带砺难比雷首佳城

荆门州当阳县玉泉山关帝庙联

赤面秉赤心骑赤兔追风驰驱时无忘赤帝  青灯观青史仗青龙偃月隐微处不愧青天 

山西芮城永乐镇门楼砖联 

楼傍三秦看岳色苍苍久矣扩开眼界   地邻九曲听河声浩浩诚哉荡涤胸襟

山西永乐镇“峨眉‘攒’秀”联

化日同游永乐还微普开乐  桃花满径玉溪疑是武陵溪

山西应县木塔对联

拔地攀天四面云山拱一柱  乘风步月万家烟火接层霄

山西杏花村汾酒厂楹联
酒味冲天飞鸟闻香化凤  糟粕落地游鱼得味成龙

杭州西湖湖心亭联

四季笙歌尚有穷民悲夜月  六桥花柳浑无隙地种桑麻

题济南大明湖（刘金门题）

四面荷花三面柳  一城山色半城湖

刘备陵联

一抔土尚巍然问它铜雀荒台何处寻漳河疑冢

三足鼎今安在剩此石麟古道令人想汉代官仪

山东泰山壶天阁联（廷璐题）

登此山一半已是壶天  造绝顶千重尚多福地

泰山岱庙联

揽月居然凌上界  揌云便要洒齐州

黄山玉屏楼联

远山收入画回首白云低  离阁逼云霄举头红日近

趵突泉联（石琢堂书）

画阁镜中看幻作神仙福地  飞泉云外听写成山水清音

关天培庙联（林则徐）

六载固金汤问何人忽坏长城孤注竟教躬尽瘁

双忠同坎壇闻异类亦钦伟节归魂相见面如生 

四川桂湖联

风月无边遥望秦川八百里  江山如画古称天府第一湖

三苏祠楹联（苏洵、苏轼、苏辙）

宦迹渺难寻只恃得三杰一门前无古后无今器识文章浩若江河行大地

天心原有属任凭他千磨百炼扬不清沉不浊父子兄弟依然风雨共名山

邛崃卓文君井联

君不见豪富王孙货殖传中添得几行香史停车寻故迹问何处美人芳草空留断井斜阳天涯知己本难逢最堪怜录绮传情白头兴怨
我亦是倦游司马临邛道上惹来多少闲愁把酒倚栏杆叹当年名士风流消尽茂林秋雨从古文章憎命达再休说长门卖赋封禅遗书

成都武侯祠联

两表酬三顾  一对足千秋

武侯祠联（赵藩书）

能攻心则反侧自消从古知兵非好战  

不审势即宽严皆误后来治蜀要深思

湖北石首秀林山刘备与孙夫人合祠联

锦绣江山半壁雄人敌吴魏  风云儿女千秋佳话掩甘糜

沈葆桢题杜甫草堂联

地有千秋南来寻丞相祠堂一样大名垂宇宙

桥通万里东去问襄阳耆旧几人相忆在江楼

于立群补书顾复初题草堂联

异代不同时问如此江山龙蜷虎卧几诗客

先生亦流寓有长留天地月白风清一草堂

成都望江楼大门对联

此女校书旧日枇杷门巷  为古天府第一郊外公园

望江楼门联

一水绕当门滚滚浪分岷岭雪  双扉开对廓熙熙人乐锦楼春

薛涛井联

古井平涵修竹影  新诗快马浣花笺

薛涛井联（武介康题）

古井冷斜阳问几树枇杷何处是校书门第

大江横曲槛占一楼烟月要平分工部祠堂

濯锦楼联（顾复初题）

汉水接苍茫看滚滚江涛流不尽云影天光万里朝宗东入海

锦城通咫尺听纷纷丝管送来些鸟声花气四时引兴此登楼

望江楼楹联

压江流以扶地脉远瞩高瞻则见玉垒云开峨眉月朗夔门日射剑阁烟消郁郁葱葱助全蜀山川钟灵毓秀

临井络而焕人文闳中肆外当如长卿赋丽太白诗豪坡老词雄南轩学正麟麟炳炳为西川俊杰播美扬修

崇丽阁长联

几层楼独撑东面峰、统近水遥山、供张画谱、聚葱岭雪、散白河烟、烘丹景霞、染青衣雾、时而诗人吊古、时而猛士筹边、最可怜花蕊飘零、早埋了春闺宝镜、枇杷寂寞、空留着绿野香坟、对此茫茫、百感交集、笑憨蝴蝶、总贪迷醉梦乡中、试从绝顶高呼、问问问这半江月、谁家之物。

千年事屡换西川局、尽鸿篇巨制；装演英雄、跃岗上龙、殒坡前凤、卧关下虎、鸣井底蛙、忽然铁马金戈、忽然银笙玉笛、倒不如长歌短赋、抛撒些幽恨闲愁、曲槛回廊、消受得清风好雨、嗟予蹙蹙、四海无归、跳死猢狲、终落在乾坤套里、且向危楼俯首、看看看哪一块云、是我的天。

台湾彰化县秀水乡乌面将军庙联

乌威圣德万古流芳英烈将

玉面神光千秋垂泽崇仁军

台湾彰化县八堡川林先生庙联

八谷无恙万民欢稼穑

堡垒永存千载念先生

河北省通州河楼联

高处不胜寒，溯沙鸟风帆，七十二沽丁字水。

夕阳无限好，对燕云蓟树，百千万叠米家山。

山东济南大明湖二联

地占百湾多是水  楼无一面不当山

舟行着色屏风里  人在回文锦字中

济南趵突泉二联

1.云雾润蒸华不注  波涛声震大明湖

2.空洞洞天、作飞飞响  活泼泼地、故源源来

济南历下亭二联
1.有鹤松皆古  无花地亦香

2.有亭翼然，纤尘不染。 高山仰止，清光大来。

泰山楼

一日无心出  群山不敢高

泰山雨花院

雨不崇朝遍天下  花随流水到人间

泰山南天门

门辟九霄，仰步三天胜迹。  阶崇万级，俯临千嶂奇观。

南岳衡山南天门对联
门可通天仰观碧落星辰近  路承绝顶俯瞰翠微峦屿低

广州越秀山镇海楼联

千万劫危楼尚存，问谁摘斗摩天，目空今古？

五百里故侯安在，愧我倚栏看剑，泪洒英雄！

文天祥祠对联

犹留正气参天地  永剩丹心照古今

禹王庙联

三过其门虚度辛壬癸甲  八年于外平成河汉江淮

山海关姜女庙联

海水朝朝朝朝朝朝朝落  浮云长长长长长长长消
